
REPUBLIKA E SHQIPERISE 

KOMISIONERI PER TE DREJTEN E INFORMIMIT DHE MBROJTJEN E TE 
DHENAVE PERSONALE 

DREJTORIA E PERGJITHSHME PER TE DREJTEN E INFORMIMIT 
DREJTORIA E VLERESIMIT TE ANKESAVE 

Nr. g) Prot Tirane, me J1- a/2022 

VENDIM 

Nr.  03  , date .  3  .2022 

PER 

URDHERIMIN E AUTORITETIT PUBLIK 

Ne mbeshtetje te nenit 23 te Kushtetutes se Republikes se Shqiperise, pikes 3 dhe 5 te 
nenit 24, te ligjit nr. 119/2014 "Per te drejten e informimit", shkronjes a) te nenit 31/1 te 
ligjit nr. 9887 date 10.03.2008 "Per mbrojtjen e te dhenave personale" i ndryshuar, 

KONSTATOVA SE: 

Ankuesja, znj. Rashela Shehu (ne vijim "ankuesja") ka depozituar prane Zyres se 
Komisionerit per te Drejten e Informimit dhe Mbrojtjen e te Dhenave Personale (ne vijim 
"Komisioneri") ankesen nr. 300 Prot., date 07.02.2022, me objekt "Ankim ndaj refuzimit 
per dhenie informacioni dhe kopje te dokumenteve zyrtare", kunder Autoritetit 
Publik/Operatori i Shperndarjes se Energjise Elektrike (ne vijim "Autoriteti Publik"). 

Ankuesja, ne cilesine e kerkueses, nepermjet e-mail-it date 27.01.2022, depozituar ne 
adresen Argid A likaj@oshee . al, ka kerkuar t'i vihet ne dispozicion 
informacioni/dokumentacioni, ne lidhje me: 

I. Sa pika/qendra sherbimi te Operatorit te Shperndarjes se Energjise Elektrike Group 
SH. A (ne vijim "OSHEE Group" SH.A '9 ndodhen ne territorin e Shqiperise; 

2. Sa eshte numri total i stafit te "OSHEE Group" SHA qe ofron sherbim per publikun 
ne sportele; 

3. Ne keto godina qe ofrohet sherbim per publikun, cili eshte statusi i pronesise? Pra, 
sa jane godina ne pronesi te "OSHEE Group" SH.A dhe sa jane marre me qira nga 
nje subjekt privat; 

4. Sa eshte kostoja totale e qirase vjetore qe paguan "OSHEE Group" SH.A per 
mjediset e sherbimit qe Jane me qira? Kosto totale e qiramarrjes per 5 vitet e fundit, 
te specifikuar sipas secilit vit, 2017, 2018, 2019, 2020, 2021. 

Autoriteti Publik, me e-mail-in date 03.02.2022, ka kthyer pergjigje duke sqaruar se: 

"...Informacioni i kerkuar nuk konsiderohet informacion publik referuar dispozitave te 

ligjit nr. 119/2014 "Per te drejten e informimit", neni 7, por eshte informacion i cili lidhet 

ngushtesisht me aktivitetin financiar, perhapja e te cilit cenon interesat ekonomike dhe 

Ire glare te shoqerise. Gjithashtu, te gjitha te dhenat qe klasifikohen si te dhena publike 

sipas ligjit te sipercituar, nder te chat edhe Qendrat e Kujdesit ndaj Klientit me adresat 

e tyre te sakta, mund t'i gjeni te publikuara nC faqen zyrtare le internetit te shoqerise 

"OSHEE Group" SHA ne linkun https://oshee.al/adresat-e-qendrave-per-laildesit-ndaj-

klientiti"'.
Ne vijim, pas pergjigjes se sipercituar, me pretendimin se eshte cenuar ne tE drejten per 

informim, ankuesja, i Eshte drejtuar Zyres se Komisionerit, duke i kerkuar ushtrimin e 

kompetencave që i njeh ligji per rastet e refuzimit te dhenies se informacionit, si dhe 

urdherimin e Autoritetit Publik per dhenien e informacionit/dokumentacionit te kerkuar. 

Komisioneri pas shqyrtimit paraprak te ankeses, bazes ligj ore dhe rrethanave te faktit te 

paraqitura ne te, vleresoi se ankesa permbush kriteret formale ligjore, te percaktuara ne 

nenin 24 te ligjit nr. 119/2014 "Per te drejten e informimit" (ne vijim "LDI"). 

NE ndjekje te procedures per shqyrtimin administrativ te ceshtjes, ne perputhje me nenin 

10 te ligjit nr. 44/2015 "Kodi i Procedurave Administrative i Republikes se Shqiperise", 

i cili parashikon: "Organi publik siguron qe te gjitha palet dhe persona te tjere te 

perfshire ne procedure t e jene ne gjendje te ndjekin dhe te mbrojne te drejtat dhe interesat 

e tyre hg/ore ne menyre sa me efektive dhe te lehte te jete e mundur", Zyra e Komisionerit, 

me shkresen nr. 300/1 prot., date 09.02.2022 ka kerkuar nga Autoriteti Publik sqarime 

lidhur me zoterimin e dokumentacionit, si dhe argumentimin ligjor perkates ne lidhje me 

mosvenien ne dispozicion te informacionit te kerkuar. 

Autoriteti Publik, me shkresen nr. 1433/1 Prot., date 15.02.2022, regjistruar prane Zyres 

se Komisionerit me nr. 300/2 Prot., date 17.02.2022, ka sqaruar nder te tjera se: 

"...kerkesa per informacion nuk konsiderohet informacion publik referuar dispozitave te 

LDI, neni 7, por eshte informacion qe lidhet ngushtesisht me aktivitetin financiar IC 

shoqerise. NC vleresim te kerkeses, koordinatori per te drejten e informimit, ka orientuar 

kerkuesen me informacionin e publikuar nefaqen zyrtare te internetit, lidhur me Qendrat 

e Kujdesit ndaj Klientit dhe adresat e tyre ne link https://oshee.al/adresat-e-qendrave-

per-kuidesit-ndaj-klientitt Nga ana tjeter, sqarojme se, referuar legjislacionit ne fuqi, 

institucioni qe ka per mision te prodhoje statistika asnjanese, transparente dhe te 

perditesuara, eshte Instituti i Statistikave (ne vijim "INSTAT'). NC kete kuptim, referuar 

kerkesave per informacion, por qe nuk lidhen me detyrimet per te drejten e informimit, 

kerkuesja duhet t drejtohet ketij institucioni, i cili ne respektim te parimeve statistikore, 

esht e prodhuesi kryesor i statistikave zyrtare ne Republiken e Shqiperise, statistika te cilat 

ndihmojne ne gjykimin e perdoruesve mbi proceset e zhvillimit e transformimit ne fushat 

ekonomiko-sociale brenda vendit. Se fundmi, sqarojme se "OSHEE Group" SH.A, eshte 

shoqeri aksionare, me oferte private me kapital 100 % shteteror, me aksionar Ministrine 

e Infrastruktures dhe Energjise dhe funksionon ne mbeshtetje te Light per Shoqerite 

Tregtare, i ndryshuar, Ligjit per Sektorin e Energjise Elektrike, i ndryshuar dhe aktet 
nenligjore ne zbatim te tij. Ne kete kuader, mbeshtetur ne objektin e veprimtarise, referuar 
Statutit te shoqerise, sqarojme se shoqeria "OSHEE Group" SH.A, nuk mund te gfroje 
asnje sherbim te kesaj natyre". 

Pas pergjigjes se sipercituar, ankuesja pretendon se qendrimi i mbajtur nga Autoriteti 
Publik me ane te kesaj shkrese, eshte ne kundershtim me LDI, ne keto kushte ka vijuar 
me ankimin e regjistruar me nr. 300/3 Prot., date 24.02.2022. 

Me qellim marrjen e nje vendimi sa me objektiv, ne zbatim te nenit 24/3 te ligjit 
nr.119/2014 "Per te drejten e informimit" ne te cilin citohet se "Me marrjen e ankeses, 
Komisioneri per te Drejten e Informimit dhe Mbrojtjen e te Dhenave Personale... Kur e 
sheh te nevojshme, zhvillon nje seance degjimore publike me pjesemarrjen e paleve", me 
shkresen nr. 300/4 Prot., date 25.02.2022, Komisioneri ftoi palet ne nje seance degjimore, 
e cila u zhvillua me date 10.03.2022 me prezencen e ankueses dhe perfaqesuesit te 
Autoritetit Publik. 
Gjate seances degjimore, ankuesja rikonfirmoi qendrimin e reflektuar ne ankese, duke 
kerkuar nga Autoriteti Publik, t'i vendoset ne dispozicion dokumentacioni i kerkuar ne 
formatin qe ky i fundit e zoteron. Nderkohe, perfaqesuesi i Autoritetit Publik citoi 
qendrimin e OSHEE si dhe kerkoi te qartesohet lidhur me objektin e kerkimit. 

Ne perfundim te seances degjimore, Zyra e Komisionerit i kerkoi perfaqesuesit te 
Autoritetit Publik qendrimin perfundimtar lidhur me ankesen, brenda dates 11.03.2022. 

Brenda afatit te vendosur nga Zyra e Komisionerit, si dhe den i ne daten e ketij vendimi, 
nga ana Autoritetit Publik nuk pati asnje reagim mbi qendrimin perfundimtar ne lidhje 
me vendosjen ose jo ne dispozicion te informacionit/dokumentacionit te kerkuar. 

Pas konsultimit te legjislacionit perkates dhe dokumentacionit te administruar gj ate 
hetimit administrativ, Komisioneri konstaton se, lidhur me piken 1 te kerkeses per 
informacion, Autoriteti Publik ka vendosur ne dispozicion linkun perkates 
https://oshee.al/adresat-e-gendrave-per-kujdesit-ndaj-klientit/, ne te cilen ndodhet 
informacioni i kerkuar. Rrjedhimisht, bazuar ne piken 2 te nenit 16 te LDI, ne te cilin 
parashikohet se: "Kur informacioni kerkohet ne format elektronik dhe ai gjendet ne 
internet, autoriteti publik i tregon menjehere kerkuesit adresen e sakte te faqes se ku mund 
te gjendet informacioni... ", kjo kerkese konsiderohet e permbushur nga Autoriteti Publik. 
Ne keto kushte, ankesa lidhur me kete pike duhet rrezuar. 

Nderkohe, lidhur me pikat 2, 3 dhe 4 te kerkeses per informacion, Komisioneri vlereson 
se argumentet e parashtruara nga Autoriteti Publik per mos venien ne dispozicion te 
informacionit/dokumentacionit te kerkuar nuk qendroj ne. 

Ne shkronjen b) te pikes 1 te nenit 2, te LDI parashikohet se: "Autoritet publik" b) jane 

shoqerite tregtare ku: i) shteti zoteron shumicen e aksioneve; ii) ushtrohen funksione 

publike, sipas parashikimit te shkronjes "c" te kesaj pike". 

Ne kuptim te ketij parashikimi, "OSHEE Group" SH.A eshte Autoritet Publik dhe subjekt 

i LDI, per rrjedhoje detyrohet per zbatimin e tij, duke garantuar njohjen e publikut me 

informacion ne kuader te transparences, pavaresisht se informacioni i prodhuar eshte si 

rezultat i veprimtarise se shoqdrise ne zbatim te ligjit nr. 43/2015 "Per sektorin e energjise 

elektrike", i ndryshuar dhe ligjit nr. 9901, date 14.04.2008 "Per tregtaret dhe shoqerite 

tregtare", i ndryshuar, legjislacion i cili nuk parashikon perjashtimin e "OSHEE Group" 

SH.A nga zbatimi i detyrimeve qe burojne nga LDI. 

Nga shqyrtimi i kerkeses per informacion, Komisioneri vlereson se, nje pjese e 

informacionit te kerkuar ne piken 2 te kerkeses per informacion perfshihet ne kategorine 

e informacionit qe behet publik pa kerkese, bazuar kjo ne shkronjat a) dhe d) te pikes 1 te 

nenit 7 te LDI, ne te cilat parashikohet se: "1. Ne perputhje me programin e transparences 

se miratuar per cdo autoritet publik, keto te fundit pergatitin paraprakisht, ne formate 

lehtesisht te kuptueshme dhe te aksesueshme, si dhe vene ne dispozicion te publikut ne 

faqen e tyre ne internet kategorite e meposhtme te informacionit: a) nje pershkrim te 

struktures organizative, funksioneve dhe detyrave te autoritetit publik; ...d) te dhena per 

arsimin, kualifikimet dhe pagat e funksionareve, te cilet kane detyrimin per deklarimin e 

pasurise, sipas ligjit, strukturat e pagave per nepunesit e tjere...". 

Nderkohe, pikat 3 dhe 4 te kerkeses per informacion perfshihen ne kategorine e 

informacioneve qe ne kuptim te LDI, mund te vendoset ne dispozicion nga Autoriteti 

Publik vetem mbi bazen e nje kerkese. 

Lidhur me pretendimin e ngritur nga Autoriteti Publik ne kthim pergjigjen me nr. 1433/1 

Prot., date 15.02.2022, se institucioni qe ka per mision te prodhoje statistika asnjanese, 

transparente dhe te perditesuara, eshte INSTAT, pranohet qe ky informacion disponohet 

nga ai, por jo ne formatin e kerkuar. 

Ne keto kushte, bazuar ne piken 2, te neni 2 te LDI, ku parashikohet se: "Informacion 

publik eshte cdo e dhene e regjistruar ne cfaredo lloj forme dhe formati, gjate ushtrimit te 

funksionit publik, pavaresisht nese eshte perpiluar ose Jo nga autoriteti publik", 

Komisioneri vlereson se, keto dokumente, perbejne informacion publik dhe bazuar ne 

dispozitat e sipercituara duhet te vendosen ne dispozicion te kerkuesit/ankuesit ne 

formatin e zoteruar, duke mbajtur ne konsiderate kufizimet sipas nenit 17 te LDI. 

Nderkohe lidhur me argumentin se, referuar kerkesave per informacion, por qe nuk 
lidhen me detyrimet per te drejten e informimit, kerkuesja duhet t'i drejtohet INSTAT, 

Komisioneri e gjen te pabazuar per shkak se Autoriteti Publik nuk rezulton qe te kete 
trajtuar kerkesen per informacion, ne baze te pikave 2 dhe 3 te nenit 12 te LDI, ne te cilen 

parashikohet se: 

2. "Ne qofte se pas shqyrtimit te kerkeses autoriteti publik konstaton se nuk e zoteron 

informacionin e kerkuar, ai, jo me vone se 10 dite kalendarike nga data e dorezimit te 

kerkeses, ia dergon ate autoritetit kompetent, duke e vene ne dijeni edhe kerkuesin. 

3. Arsyeja e vetme qe justifikon dergimin e kerkeses nje autoriteti tjeter eshte mungesa e 

informacionit te kerkuar. Autoriteti publik, te edit i eshte drejtuar kerkesa per informim, 

njofion kerkuesin se kerkesa e tij i eshte derguar nje autoriteti tjeter, si dhe e informon 

ate per kontaktet e autoritetit ku eshte derguar kerkesa." 

Sa me siper, parashikohet gjithashtu dhe ne germen "d", te pikes 2, neni 10 i LDI, sipas 

te cilit "koordinatori per te drejten e informimit dergon kerkesen per informim te nje 

au/on/el tjeter publik, brenda afateve te parashikuar ne kete ligj, kur rezulton se autoriteti 

publik ku eshte depozituar kerkesa nuk e zoteron informacionin e kerkuar". 

Si perfundim, ne piken 3 te nenit 3 te LDI parashikohet se, "cdo person ka te drejte te 

njihet me informacionin publik, nepermjet dokumentit origjinal ose duke marre nje kopje 

te tij ne formen ose formatin qe mundeson akses te plote ne permbajtjen e 

dokumentacionit". 

Theksojrne, se e drejta per t'u informuar eshte nje prej te drejtave themelore te njeriut, e 

parashikuar ne nenin 23 te Kushtetutes se Republikes se Shqiperise. Kjo e drejte duhet 

pare e lidhur ngushte me parimin e transparences dhe llogaridhenies, Si nje shtylle tjeter 

themelore e shtetit te se drejtes. Funksionimi i tyre do te ishte ne interesin e te dy paleve. 

PER KETO ARSYE 

Bazuar ne shkronjat b) dhe 9) te pikes 5 te nenit 24, nenit 10 dhe 12 te ligjit nr. 119/2014 

"Per te drejten e informimit", shkronjen a) te pikes 1 te nenit 18 te ligjit nr. 49/2012 

"Per organizimin dhe funksionimin e gjykatave administrative dhe gjykimin e 

mosmarreveshjeve administrative", i ndryshuar, 

VENDOSA: 

1. Pranimin pjeserisht te ankeses nr. 300 Prot., date 07.02.2022 te znj. Rashela Shehu, 

kunder Autoritetit Publik "Operatori i Shperndarjes se Energjise Elektrike", me objekt 

"Ankim ndaj refuzimit per dhenie informacioni dhe kopje te dokumenteve zyrtare". 

2. Urdherimin e Autoritetit Publik, per venien ne dispozicion te dokumentacionit bazuar 

ne kerkesen per informacion date 27.01.2022, ne formatin e zoteruar, duke respektuar 

kufizimet, ne perputhje me piken 6 te nenit 17 te ligjit nr. 119/2014 "Per te drejten e 

informimit", konkretisht: (2. Sa eshte numri total i stafit OSHEE group sh.a qe ofron 

sherbim per publikun ne sportele; 3. Ne keto godina qe ofrohet sherbim per publikun, 

cili eshte statusi i pronesise? Pra, sa jane godina ne pronesi te OSHEE dhe sa jane 

marre me qira nga nje subjekt privat; 4. Sa eshte kostoja to/ale e (liras& vjetore qe 

paguan Operatori i Shperndarjes se Energjise Elektrike per mjediset e sherbimit qe 

jane me qira? Kosto totale e qiramarrjes per 5 vitet e fundit, te specifikuar sipas secilit 

vit, 2017, 2018, 2019, 2020, 2021.), brenda dates  ,5.   3  .2022. 

3. Kunder ketij vendimi palet kane te drejten e ankimit ne Gjykaten Administrative 
Tirane, brenda 45 diteve nga marrja dijeni, sipas nenit 25 te ligjit nr. 119/2014 "Per 
te drejten e informimit". 

4. Ky vendim u shpall sot ne date  0-  .  3  .2022. 

